
ლამინარული ალის თერმული ინჰიბირების საკითხისათვის

გიორგი ბეზარაშვილი * , ლალი ღურჭუმელია **

ელ-ფოსტა: giorgi.bezarashvili@tsu.ge

* ივ. ჯავახიშვილის თბილისის სახელმწიფო უნივერსიტეტი, ფიზიკური და ანალიზური
ქიმიის ინსტიტუტი, ზუსტ და საბუნებისმეტყველო მეცნიერებათა ფაკულტეტი, თბილისი

** ივ. ჯავახიშვილის თბილისის სახელმწიფო უნივერსიტეტი, რ. აგლაძის არაორგანული
ქიმიისა და ელექტროქიმიის ინსტიტუტი, თბილისი

სადღეისოდ ითვლება, რომ არაორგანულ მარილთა ფხვნილებით ლამინარული ალის
ჩაქრობისას განსაკუთრებული მნიშვნელობა ენიჭება წვის რეაქციის ქიმიურ ინჰიბირებას
(წვის რეაქციის წამყვანი აქტიური ცენტრების ჰომოგენურ ან ჰეტეროგენულ მოცილებას
წვის ზონიდან). რაც შეეხება ალის გავრცელების თერმულ ინჰიბირებას, მისი როლი
ალის ჩახშიბის ჯამურ პროცესში ბოლომდე გარკვეული არ არის. წარმოდგენილი
ნაშრომის მიზანს შეადგენს თეორიულ გაანგარიშებათა საფუძველზე იმის გარკვევა,
შეუძლია თუ არა თერმულ ინჰიბირებას აქტიური კონკურენცია გაუწიოს წვის ზონაში
სითბოგამოყოფის პროცესს. მოდელურ პროცესად შერჩეული იყო ალის გავრცელება
მეთანი-ჰაერის სტექიომეტრულ ნარევში ატმოსფერული წნევის პირობებში;
მაინჰიბირებელ აგენტებს წარმოადგენდნენ სხვადასხვა დიამეტრის მქონე NaCl -ის
მყარი სფერული ნაწილაკები. გამოთვლილი იქნა ალის ზონაში სითბოგამოყოფისა და
მყარ ნაწილაკებზე სითბოგადაცემის ჯამური სიდიდეები (ალის ზონის მოცულობის
ერთეულზე გადაანგარიშებით). შესაბამის ინტეგრალურ განტოლებათა ამოხსნისათვის
გამოყენებული იყო სიმპსონის რიცხვითი მეთოდი, მიღებული შედეგების საფუძველზე
შეიძლება დავასკვნათ, რომ არაორგანულ მარილთა მყარი ნაწილაკების მიერ ალის
გაცივების ეფექტს რეალურად შეუძლია მნიშვნელოვანი წვლილი შეიტანოს წვის
რეაქციის ინჰიბირების ჯამურ პროცესში. ამდენად, თერმული ინჰიბირების ეფექტი
აუცილებლად უნდა იყოს გათვალისწინებული არაორგანული მარილების ფხვნილებით
წვის ინჰიბირების დეტალური მექანიზმის განხილვისას.


